
Қазақстан флорасында кең тараған Cerasus tianschanica өсімдігінің жоғары емдік-медициналық, 

профилактикалық қасиетіне байланысты биологиялық белсенділігі мен фитохимиялық қасиеттері 
зерттелген. Тянь-шань шиесінің толық сипаттау үшін олардың биохимиялық бағасы қажет. 

Шие жемістерінде көптеген дəрумендер, микроэлементтер, антоциандар жəне басқа биологиялық 
белсенді заттар бар. Cerasus tianschanica құрамындағы биологиялық белсенді заттарының маңызды 
топтарының бірі – фенолды қосылыстар. Олардың адам мен жануарлар ағзасына əсері əртүрлі жəне 
бірқатар өмірлік маңызды функциялар мен үрдістердің негізі, атап айтқанда, метаболизм, гемопоэз, 
қан тамырларының қабырғаларын нығайту жəне т.б. Шие жемістерінен алынған антоцианидиндер 
жемістерді жоғары тотығу үрдісіне жəне қабынуға қарсы белсенділікпен қамтамасыз етеді, ісіктердің 
дамуын баяулатады, тоқ ішек қатерлі ісігі жасушаларының дамуын баяулатады. Шие жемістеріндегі 
аскорбин қышқылының құрамын анықтау қызығушылық тудырады, өйткені аскорбин қышқылы то-
тығу үрдістерін реттеуге, көмірсулардың мөлшерін өлшеуге, қанның ұюына, тіндердің қалпына келуі-
не қатысады, дененің қарсылығын арттырады, сонымен қатар десенсибилизациялайтын əсерге ие жəне 
капиллярлардың өткізгіштігін қалыпқа келтіруге қатысады. Осыған байланысты Cerasus tianschanica 
(тянь-шань шиесі) өсімдігі түрінен биологиялық белсенді кешен алу жолдарын жасау өзекті мəсе-
лелердің бірі. 

Зерттеу нысаны – Раушангүлділер (Rosaceae) тұқымдасына жататын Cerasus tianschanica өсім-
дігінің жер үсті бөлігі. Бұл өсімдік Алматы облысы, Жетіжол жотасынан гүлдену кезеңінде жиналған. 

Cerasus tianschanica өсімдігінің шынайылығы (шикізат ылғалдылығы, күлділігі, экстрактивті 
заттар мөлшері) жəне биологиялық белсенді заттардың негізгі топтарының сандық мөлшері зерт-
теулері ҚР Мемлекеттік Фармакопеядағы І əдістемелік нұсқаулар бойынша жүргізілді. Нəтижесінде 
келесідей мəліметтер алынды: ылғалдылығы – 5,45 %, күлділігі – 4,09 %, органикалық қышқылдар – 
1,61 %, флавоноидтар – 0,21 %, кумариндер – 0,52 %. Сонымен қатар Cerasus tianschanica өсімдігінің 
минералды заттар құрамы анықталды (мг/100 г): кальций – 896,64±179,33; магний – 407,80±81,56; 
темір – 43,62±8,72; цинк – 3,095±0,340; мыс – 0,462±0,055; йод – 0,0068±0,0026. 

Зерттеу жұмыстары əлі де жалғасуда. 

